
బెట్టఁ జాలదు విందు విన్నపాపనికి *

సర్వకల్యాణ ! సంసార విదూర !

సర్వజ్ఞ ! జియ్య! సాక్షాత్సంగమేశ !

నెట్టణ నిష్ఠించి నీ కారగింపఁ

బెట్ట నాశక్యమే ? పృథుదయా భావ ! 420

యనుచుఁ బ్రశంసింప నల్లమ మెచ్చి

వినుత దయామృతవనధి నోలార్చి,

"సురభి చింతామణి సురభూరుహములు

పరపు లైయుండంగ వరమీగి యెంత

పెద్ద నా” కనుచు సంప్రీతి సిత్తమునఁ

దద్ద సంధిలఁ బ్రసాదము గృపసేసి,

తలఁచిన పదపదార్థములు సేకూడ

వలె నన్న వస్తువు లిలఁ దాన పొందఁ

బలికిస బాసయుఁ బాటియై తనర

నిలిచినమార్గంబు నిలుకడ గాఁగఁ 

